
Отворање на Американското катче на новата локација во Скопје 
 

23 јануари 2013 
 

На 24 јануари, со почеток во 14:00 часот, амбасадорот на САД, Пол Д. Волерс, заедно 
со министерот за култура Елизабета Канческа-Милевска и директорот на 
Националната и универзитеска библиотека, Миле Бошески, официјално ќе го отворат 
новото Американско катче, што сега се наоѓа во Националната и универзитетска 
библиотека во Скопје. Овој проект е резултат на партнерството помеѓу Амбасадата на 
САД во Македонија, Министерството за култура и Националната и универзитетска 
библиотека.     

 
Првото Американско катче во Скопје се отвори во јануари 2005, по отворањето на 
првото Американско катче во Македонија во Битола во октомври 2003. Во јануари 
2008, се отвори Американско катче во Тетово, по што следеа Американското катче во 
Штип, во март 2010, и Американското катче во Струга, во ноември 2010. Сите пет 
Катчиња се покажаа како многу успешни проекти и се меѓу најбрзо растечките 
Катчиња во светот.  Во Катчињата редовно се организираат разни настани, како што се 
предавања од експерти од САД, од владини преставници, од алумни и други, кои со 
посетителите разговараат за најразлични теми - за американските празници, за 
образовните програми за размена, како што е програмата Фулбрајт, или пак за 
заедничките вредности.  
 
И во нова локација, Американското катче ќе продолжи за јавноста да обезбедува 
информации за Соединатите Американски Држави преку книги, списанија, специјални 
публикации, ЦД-РОМови, Киндлс, бесплатен Интернет и преку други начини.  
Членството е бесплатно и отворено за пошироката јавност.  Работното време ќе биде од 
понеделник до петок, од 10:00 до 20:00, а во саботите од 11:00 до 16:00 часот. 

 
Ги покануваме медиумите да го проследат отворањето на Американското катче и 
обраќањето на амбасадорот Волерс во Американското катче во Скопје, што се наоѓа во 
новото крило на Нациналната и универзитетска библиотека, на Бул. Гоце Делчев, 6. 
 


